
Annotatsiya
Ushbu maqolada kichik biznes va tadbirkorlik faoliyatini yo‘lga qo‘yish va davlat darajasida rivojlantirish 

masalalari, istiqbollari, kelajakda Yangi O‘zbekistonda kichik biznesni rolini yanada oshirish chora-tadbirlari 
yoritib berilgan. Yangi innovatsion texnologiyalar, sun’iy intellekt, startap, blokchaynlarni joriy qilish yo‘llari bilan 
kelajak istiqbollarini aniqlab berilgan.  

Kalit so‘zlar: kichik biznes, innovatsiya, startap, sun’iy intellekt, blokchayn, aqlli va raqamli texnologiyalar, 
yashil va energiya tejamkor innovatsion texnologiyalar, smart texnologiyalar, startap, drayver, venchur, biznes 
farishtalar, ekotizim, yashil va resurs tejovchi tizim. 

Аннотация
В данной статье рассматриваются вопросы создания и развития малого бизнеса и 

предпринимательства на государственном уровне, перспективы и меры по дальнейшему повышению 
роли малого бизнеса в Новом Узбекистане в будущем. Перспективы на будущее определяются 
внедрением новых инновационных технологий, искусственного интеллекта, стартапов и блокчейна.

Ключевые слова: малый бизнес, инновации, стартап, искусственный интеллект, блокчейн, 
интеллектуальные и цифровые технологии, экологически чистые и энергоэффективные инновационные 
технологии, интеллектуальные технологии, стартап, движущая сила, венчурный капитал, бизнес-ангелы, 
экосистема, экологически чистая и ресурсосберегающая система.

Abstract
This article examines the creation and development of small businesses and entrepreneurship at the 

state level, as well as prospects and measures to further enhance the role of small businesses in the New 
Uzbekistan. These future prospects are determined by the introduction of new innovative technologies, artificial 
intelligence, startups, and blockchain.

Keywords: small business, innovation, startup, artificial intelligence, blockchain, intelligent and digital 
technologies, green and energy-efficient innovative technologies, intelligent technologies, startup, driving force, 
venture capital, business angels, ecosystem, green and resource-saving system.

K I R I S H
Zamonaviy bozor iqtisodiyoti rivojlanishida kichik biznes va tadbirkorlik eng muhim omillardan biri 

hisoblanadi. Shu bilan birga milliy iqtisodiyotda bozor mexanizmining normal ishlashi sharoitida kichik 
biznesning shakllanishi va rivojlanishi iqtisodiy siyosatning asosiy muammolaridan biri bo‘lib qoladi. Iqtisodiy 
o‘sish sur’atlari, yalpi milliy mahsulot sifati, hamda uning tuzilishi kichik biznes subyektlari tomonidan belgilanadi. 
Rivojlangan mamlakatlarda kichik biznes YaIM ning 60-70 foizini tashkil etadi, shu sababli ham ularning faoliyati 
turli dasturlar yordamida qo‘llab-quvvatlanadi. Aynan kichik biznes subyektlari ko‘pchilik mamlakatlar sanoatida 
innovatsion jarayonlarning tashabbuskori bo‘lib, iste’mol tarkibidagi o‘zgarishlarga tezkorlik bilan javob berishga 
qodir. Kichik tadbirkorlik subyektlari tovar va xizmatlar eksportida salmoqli o‘rin egallagan. 

M A V Z U G A  O I D  A D A B I Y O T L A R  S H A R H I 
Stiven Blank aytadiki, startap - bu shunday kompaniyaki, u hali o‘z biznesini qanday qilib ko‘paytirishni 

bilmaydi. Ular vaqtincha tuzilgan, o‘z biznes modelini topish uchun harakat qilayotgan kompaniyalar.
Erik Riz esa, agar bir tashkilot juda noaniq vaziyatda yangi narsa yaratayotgan bo‘lsa, u startap bo‘lishi 

mumkin deydi. Ya’ni, yangilik yaratishga urinayotgan tashkilot ham startap bo‘lishi mumkin.  Piter Til va Pol 
Grem aytishicha, startapning eng muhim belgisi - tez o‘sish. Pol Grem hatto haftasiga 4%-7% o‘sish kerak 
deydi.1

T A D Q I Q O T  M E T O D O L O G I YA S I
Tadqiqot ishida tizimli tahlil, mantiqiy fikrlash, iqtisodiy-statistik umumlashtirish, tahlil va sintez, kichik biznes 

va tadbirkorlik bilan shug‘ullanuvchi olimlarning qarashlari o‘rganildi, shu bilan birga sohadagi muammolar va 
ularning yechimlari bo‘yicha izlanishlari hamda sohaga doir qonuniy va meʼyoriy-huquqiy hujjatlar o‘rganilib, 
xulosa va takliflar ishlab chiqildi.

T A H L I L  V A  N A T I J A L A R
Kichik va o‘rta biznes O‘zbekiston Respublikasida yuqori bosqichda rivojlanib bormoqda. Kichik va o‘rta 

biznesni rivojlanishiga davlatimiz har tomonlama qulay shart-sharoitlar yaratib bermoqda.
Bugungi kunda 283,9 ming nafar yakka tartibdagi tadbirkorlar va 905,8 ming kichik va o‘rta korxonalar 

faoliyat ko‘rsatmoqda, ushbu sohada 10,5 million aholi band (bu esa jami band aholini 74 % tashkil qiladi.)2

Kichik va o‘rta biznes korxonalari ulushi 74-76 % ni tashkil qilib, 100 nafardan ko‘p bo‘lgan korxonalar 300 
mingtaga yetdi. 

O‘zbekiston Respublikasi Prezidentining “2022-2026-yillarga mo‘ljallangan Yangi O‘zbekistonning 
taraqqiyot strategiyasi to‘g‘risida” gi qabul qilingan strategiyada respublikaning eksport salohiyatini oshirish 
orqali 2026-yilda eksport hajmlarini 30 mlrd. AQSH dollarga yetkazish va kichik biznesni mahsulotlarini ulushini 
60 % ga yetkazish mo‘ljallangan. 

Faol tadbirkorlikni rivojlantirish uchun qulay huquqiy, tashkiliy sharoitlar yaratish, innovatsion g‘oyalar va 
texnologiyalarni joriy qilish masalalariga yanada katta e’tibor qaratildi.3 

O‘zbekiston Respublikasi Prezidentining “Kichik va o‘rta biznesning iqtisodiyotidagi o‘rnini oshirish chora-
tadbirlari” to‘g‘risidagi farmoni, ular qatorida mamlakatimizda kichik va o‘rta biznesning jadal rivojlanishi uchun 
qulay shart-sharoitlar yaratish, iqtisodiy o‘sishga turtki beruvchi yangi biznes tashabbuslarni amalga oshirishga 
ko‘maklashish, raqobatbardosh  mahsulotlar bilan yangi tashqi bozor segmentlariga chiqish maqsadida: 
Prezidentimiz Sh.M. Mirziyaev asosiy maqsadli ko‘rsatkichlarni belgilab berdilar: 

	2025-yilda kichik va o‘rta biznesni rivojlantirishning asosiy ko‘rsatkichlari sifatida quyidagilar belgilansin;
	Kichik va o‘rta biznesning YaIM dagi ulushini 55 % ga, sanoatda -34 % ga, eksportda – 34 % ga va 

aholi bandligini ta’minlashda 75 % ga yetkazish;
	Kamida 600 nafar kichik va o‘rta biznes subyektlarining yiriklashishiga ko‘maklashish orqali ularni 

“chempion” tadbirkorlarga aylantirish masalasi qo‘yildi;
	Ichimlik va oqova suv, yo‘l, qurilish, kommunal xo‘jalik, utilizatsiya, migratsiya, madaniyat va ijtimoiy 

xizmatlarda kichik biznes ulushini kamida 2 barobarga oshirish;
	100 nafardan ko‘p bo‘lgan tadbirkorlik subyektlari sonini 4 mingga yetkazish;
	Sanoatni jadal rivojlantirish bo‘yicha loyiha ofislarini tashkil etish hisobiga kamida 100 ta kichik va o‘rta 

biznes subyektlarida brend mahsulotlar ishlab chiqarishni yo‘lga qo‘yish; 
	Kichik biznes subyektlari ishtirokida kamida 200 ta startap loyihalarni amalga oshirish nazarda tutilgan;4 
Startap loyihalarni amalga oshirish uchun yangi biznes yo‘nalishlarini o‘rganib, ular orqali venchur 

jamg‘armalar ishtirokida startap loyihalarni amalga oshirish mumkin. Ular quyidagilardan iborat:
	Sun’iy intellekt, blokcheyn, katta hajmli ma’lumotlar, aqlli va raqamli texnologiyalarni iqtisodiyot 

tarmoqlariga tatbiq etishni oladi;
	Iqtisodiyot tarmoqlarida yashil va energiya tejamkor texnologiyalar, qayta tiklanadigan resurslardan 

foydalanish ham ularning tarkibiga kiradi;

1	  Narov U.I. Startaplar va biznesni rejalashtirish  darslik. Toshkent 2025. 266 - b.  
2	  “2022-2026 yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi 2022 yil 28 yanvardagi PF-60 son 

Farmoni. https://lex.uz/docs/-5841063
3	  2025 yilda kichik va o‘rta biznesni rivojlantirishni asosiy maqsadli ko‘rsatkichlari belgilandi. 28.03.2025. https://uza.uz/uz/posts/2025-yilda-

kichik-va-orta-biznesni-rivozhlantirishning-asosiy-maqsadli-korsatkichlari-belgilandi_703115
4	  O‘zbekiston Respublikasi Prezidentini 19.03.2025-yildagi PF-50 sonli farmoni.   https://lex.uz/en/docs/7444745

	Innovatsion va smart texnologiyalar asosida tibbiy va boshqa xizmatlarni ko‘rsatish va joriy qilish; 
Kichik va o‘rta biznes korxonalarida innovatsion faoliyat samaradorligi ko‘plab omillarga bog‘liq. Ularning 

asosiylari sanoat korxonasida innovatsion faoliyatga tashkiliy va maqsadga yo‘naltirilgan xarakter, yangiliklarni 
izlash va joriy etishga rag‘batlantirish darajasi berishdir. 

Bozor iqtisodiyoti rivojlangan mamlakatlarda texnik daraja va sifatni boshqarish tizimlari buyumlarni 
ishlab chiqarishning yakuniy bosqichga etkazmagan holda nuqson paydo bo‘lishi va uni bartaraf etishga urg‘u 
beriladi. Mahsulotning texnik darajasini va sifatni boshqarishning ogohlantiruvchi konsepsiyasi mahalliy ishlab 
chiqaruvchilar uchun ham istiqbollidir. Buning uchun ustuvor yo‘nalishda bu masalalarga e’tibor qaratish lozim:

	O‘z xarakteriga ko‘ra mahsulotning zarur darajasini qo‘llab-quvvatlay oluvchi ishlab chiqarish 
jihozlarining mavjudligi;

	Mikroprotsessorli nazorat asboblari bilan uskunalarni jihozlash, tashxislash va tartibga solish ishlarini 
takomillashtirish;

	Jixozlar ishini axborot, aqlli va raqamli texnologik dasturlar va boshqa vositalar bilan ta’minlash; 
	Barqaror ish tartibini qo‘llab-quvvatlash uchun ishlab chiqarish quvvatlarining zarur zaxirasi mavjudligi; 
	Innovatsion va samarali smart texnologik xizmat ko‘rsatish va ta’mirlashni ta’minlash, uning ishonchlilik 

mezoni sifatida texnologik jarayonlar parametrlari va nuqsoni yo‘qligi parametrlari barqarorligi xizmat qiladi; 
	Iqtisodiyotda yashil va energiya tejamkor texnologiyalar va qayta tiklanadigan resurslardan foydalanish.
Boshlang‘ich bosqichlarda nuqsonni aniqlash mahsulotning yuqori texnik  darajasi va mahsulot sifatiga 

erishishga ko‘maklashadi. Jahon texnik darajasiga erishishni belgilovchi shart - sharoitlar – malakali kadrlar 
mavjudligidir. Yaponiya tajribasiga ko‘ra, yaratilayotgan mashina va jixozlarning texnik darajasi uchun 
javobgarlik hissi tufayli ish sifati texnologik jihatdan yetakchi o‘ringa ko‘tarildi. Bugungi kunda Yaponiya jahonda 
innovatsiyalarni boshqarish va mahsulot sifati nuqtai nazaridan eng malakali xodimlarga ega. 

Texnologiyalarning jadal rivojlanishi va iste’molchilar talabi o‘zgarishi sanoat korxonalarida boshqaruv 
tizimlarini takomillashtirish uchun yangi imkoniyatlar yaratmoqda. Hozirgi sharoitlarda  boshqaruv faoliyati 
sanoat korxonalari raqobatbardoshligi o‘sishining muhim omili sifatida ishtirok etadi. So‘nggi vaqtlarda firma 
ichki boshqaruvning qayta qurilishi sanoat korxonalarining butun xo‘jalik faoliyati mexanizmini qayta tuzish 
asosiga aylandi. Boshqaruvning egiluvchanligi, tezkor qayta qurilishni bilish qobiliyati, yangiliklar va bozorda 
ochilgan yangi imkoniyatlarni boy bermaslik, hozirgi vaqtda boshqaruv xarajatlarining bevosita tejashga nisbatan 
ko‘proq axamiyat kasb etmoqda. Iste’mol talabiga tayanish, egiluvchan ilmiy-texnik va innovatsion siyosatni 
amalga oshirish, innovatsiyalarga intilish sanoat korxonalarini boshqarishning asosiy shartlaridan biridir. 

Kichik va o‘rta biznesni rivojlantirishda sanoat korxonalarining innovatsion faoliyati, korxonaning 
raqobatbardoshligi o‘sishiga katta hissa qo‘shgan o‘zgarishlarning yanada istiqbolli turi sifatida uning barqaror 
rivojlanishiga asosiy omil sifatida xizmat qilishi mumkin. Fan, yangi innovatsion smart texnologiyalar, sun’iy 
intellekt, blokcheyn, ilmtalab aqlli va raqamli tarmoqlar va korxonalar, faol joriy etiluvchi yangiliklar – innovatsion 
texnologiyalar sohani rivojlantirish darajasi va dinamikasi iqtisodiy o‘sish asosini yaratadi.5 

Ilm-fanning rivojlanish darajasi hamda intellektual mahsulotlar (patentlar, nou-xau va axborot resurslari)
dan foydalanish mamlakatimizda izchil rivojlanib, iqtisodiyotning innovatsion salohiyatini oshirishga xizmat 
qilmoqda. Shu bois, jamiyatimizda innovatsion tadbirkorlik faoliyati bilan shug‘ullanuvchi xo‘jalik yurituvchi 
subyektlar sonini ko‘paytirish dolzarb masala hisoblanadi. Ushbu yo‘nalishda startap loyihalari katta ahamiyatga 
ega. Startap – bu (startap kompaniya) yangi ishlanmalarga asoslangan yangi mahsulot yoki xizmatlar orqali 
daromad qilishni ko‘zlagan yangi kompaniya. 

Startaplar innovatsiyalarga asoslangan holda mavjud mahsulotlarning kamchiliklarini bartaraf etadi yoki 
tovarlar va xizmatlarning mutlaqo yangi toifalarini yaratadi. Startaplar yangi yondashuvlar va innovatsion 
g‘oyalarni amaliyotga joriy etish orqali sanoat tarmoqlarining rivojlanishiga va biznes yuritish usullarining 
takomillashishiga xizmat qiladi.

Dunyoning iqtisodiy jihatdan ilg‘or mamlakatlari qatori Respublikamizda iqtisodiyot, fan, ta’lim, sog‘liqni 
saqlash, qishloq xo‘jaligi kabi tayanch sohalarga zamonaviy innovatsion texnologiyalar tatbiq etilmoqda. 
So‘nggi yillar davomida yurtimizda innovatsion ekotizimni rivojlantirishda startaplarni qo‘llab-quvvatlashga 
alohida e’tibor berilmoqda.6

Innovatsion tizim asosidagi xo‘jalik yuritishga o‘tish jarayoni bosqichma-bosqich amalga oshirilib, yangi 
imkoniyatlar va samarali boshqaruv mexanizmlarini shakllantirmoqda. Shuningdek, mavjud resurslardan 
samarali foydalanish ishlab chiqarish samaradorligini oshirish va innovatsion yondashuvlarni keng joriy etishga 
xizmat qiladi.

Innovatsiya sohasida iqtisodiy muhit o‘zgarishini belgilovchi bir qator muhim vaziyatlarni shakllantirish 
zarur. Bular: 

5	  Do‘smatov B. Sanoat korxonalari rivojlanishini boshqarishda innovatsion yondashuvlar. Biznes-ekspert ilmiy jurnali 2014 y. № 1,  44-b.
6	  Startaplar   https://innovation.gov.uz/info/startaplar

	Bozor iqtisodiyoti sharoitida bo‘lajak iste’molchilar talabiga bo‘lgan e’tiborni (baholashni) oshirish;
	Biznesni shakllantirish uchun yangi mahsulot yoki texnologiyani taklif etgan va undan foydalangan 

holda, iste’molchilar bilan juda yaqin aloqada bo‘lish;
	Yangilikni tekshirish boshlangan davrdan, iqtisodiy natijaga erishgunga qadar bo‘lgan vaqtga ko‘ra, 

munosabatning keskinlashuvini hisobga olish kerak. 
Jahon iqtisodiyotida yuz berayotgan o‘zgarishlar sharoitida innovatsion tadbirkorlikni yanada rivojlantirish 

va qo‘llab-quvvatlash muhim ahamiyat kasb etmoqda.
O‘zbekistonda innovatsion faoliyatni davlat tomonidan tartibga solish va boshqarishda yuksak darajada 

ijobiy ishlar amalga oshirildi. Xususan milliy iqtisodiyot tarmoqlarida yangi va yangi mahsulotlar ishlab 
chiqarishni yo‘lga qo‘yilishi, innovatsion faoliyatning muayyan darajada amalda yuritilayotganidan dalolat beradi. 
Innovatsion faoliyatni davlat tomonidan tartibga solish va boshqarishda innovatsion jarayonlarni rivojlanish 
darajalari tahlil etiladi. SHuning uchun innovatsion tarzdagi boshqaruvning o‘ziga xos ahamiyatli tomoni borki, 
bu iqtisodiyotning rivojlanishiga faqat ijobiy ta’sir ko‘rsatadi.

Innovatsion boshqaruv orqali innovatsion jarayonni shakllantirish uchun, innovatsion jarayonning 
maqsadlari bo‘lishi kerak. Bu jarayon quyidagilarni o‘z ichiga oladi:

•	 Loyihaning yangi texnik yechimini aniqlash va joriy qilish;
•	 Ilmiy izlanishlar olib borish va tajriba-konstruktorlik kashfiyotlar o‘tkazish; 
•	 Mahsulotning seriyali ishlab chiqarilishini yo‘lga qo‘yish;
•	 Birgalikda  tayyorgarlik va sotishni tashkil etish;
•	 Marketing tadqiqotlarini olib borib yangi tovarni bozorga kiritish;
•	 Mahsulot raqobatbardoshligini yangi texnologiyalarni mukammallashtirish yo‘li bilan oshirish, ularning 

bozordagi yangi o‘rnini mustahkamlash. 
O‘zbekistonda innovatsion faoliyatni kichik biznes va xususiy tadbirkorlikning tarkibiy qismi sifatida, uning 

ustuvor yo‘nalishiga aylantirish uchun “Kichik va o‘rta biznesning iqtisodiyotdagi o‘rnini oshirish chora - tadbirlari 
to‘g‘risidagi” 19.03.2025-yil PF 50-sonli  Prezident farmonida yangi biznes yo‘nalishlarini qo‘llab – quvvatlash 
to‘g‘risida  quyidagi tadbirlarni amalga oshirish maqsadga muvofiqdir:

1.Iqtisodiyot va moliya vazirligi Innovatsion rivojlanish agentligi, “UzVS” milliy venchur fondi, “Biznesni 
rivojlantirish banki” ATB va “Tadbirkorlikni rivojlantirish kompaniyasi” AJ bilan birgalikda:

•	 2026-yil yakuniga qadar venchur jamg‘armalar ishtirokida 5-ilovaga muvofiq yangi biznes yo‘nalishlarida 
kamida 200 ta startap loyihalar amalga oshirilishini ta’minlasin;

•	 muvaffaqiyatli amalga oshirilgan har bir startap loyiha natijasida yaratilgan yangi turdagi mahsulotlar 
va xizmatlarni texnik reglamentlar hamda standartlarga kiritish orqali ularning davlat xaridlari tizimida sotilishini 
yo‘lga qo‘ysin;

•	 uch oy muddatda startap loyihalarni amalga oshirishga ko‘maklashish maqsadida “UzVS” milliy venchur 
fondi huzurida Startap loyihalarni muvofiqlashtirish markazini tashkil etsin.

2.”UzVC” milliy venchur fondiga startap loyihalar ekotizimini rivojlantirish va ularni har tomonlama qo‘llab-
quvvatlash uchun to‘g‘ridan-to‘g‘ri i investitsiyalar kiritishga ruxsat berilsin.

3.Startap loyihalarni moliyaviy resurslar bilan ta’minlash maqsadida:
•	 Markaziy bank tijorat banklari bilan birgalikda 2026-yil yakuniga qadar “United Ventures” MCHJ va 

“SQB Ventures” MCHJ venchur jamg‘armalari orqali 50 million AQSH dollari ajratilishini ta’minlasin;
•	 Iqtisodiyot va moliya vazirligi davlat ulushi 50 foizdan yuqori bo‘lgan tijorat banklari hamda venchur 

jamg‘armalar bilan birgalikda 2026-yil 1-aprelga qadar xorijdan 50 million AQSH dollari miqdoridagi mablag‘larni 
jalb qilsin.7

Yuqoridagi ko‘rsatib o‘tilgan yo‘nalishlarni amalga oshirish uchun bugungi kunda kichik va o‘rta biznes 
subyektlarida kerakli shart - sharoitlar mavjud. 

2025-2030-yillarda Prezidentimiz Sh.M.Mirziyoyevning “Kichik va o‘rta biznesni rivojlantirish strategiyasi” 
2025-yilning 19-martdagi PF-50 sonli farmoniga 6-ilovasida kichik biznes uchun tashkil etilgan tashabbus 
qo‘llab-quvvatlanadi va  ushbu farmon ijrosini amalga oshirish strategiyasini va kichik biznes uchun belgilangan 
yo‘nalishlarni korxonalar bajarishlari uchun hamda kelajakda O‘zbekiston Respublikasining istiqbolli 
yo‘nalishlarini kichik biznes va xususiy tadbirkorlik bilan shug‘ullanuvchi biznesmenlar yuqoridagi yo‘nalishlarni 
o‘z korxonalarida ham joriy qilinsa katta samara beradi. 

Ular quyidagilardan iborat:	
•	 venchur jamgʻarmalar ishtirokida sun’iy intellekt, «aqlli», raqamli, «yashil» va resurs tejovchi 

teхnologiyalar kabi yangi biznes yoʻnalishlaridagi startap loyihalarga investitsiya kiritish, manbalarini 
aniqlash; 

7	  O‘zbekiston Respublikasi Prezidentini 19.03.2025-yildagi PF-50 sonli farmoni.   https://lex.uz/en/docs/7444745

•	 Startapga yoshlarni jalb qilish, musobaqalar uyushtirish, grantlar taklif qilish yo‘llari bilan bu narsaga 
erishish mumkin;

•	 muvaffaqiyatli amalga oshirilgan startap loyihalar natijasida yaratilgan yangi turdagi mahsulotlar 
va хizmatlarni teхnik reglamentlar hamda jahon standartlarga kiritish orqali ularning davlat хaridlari tizimida 
sotilishini ta’minlash;

•	 startap loyihalarga turli sohalar mutaxassislarni jalb qilib, ularni chet el stajirovkalariga yuborib, 
ilmiy salohiyatini ko‘tarish, o‘qitish, chet el tajribasidan kerakli tomonlarini o‘rganish va O‘zbekistonda joriy 
qilish. 

•	 startap loyihalar ekotizimini rivojlantirish va ularni har tomonlama qoʻllab-quvvatlash maqsadida 
“UzVS” milliy venchur fondi huzurida Startap loyihalarni muvofiqlashtirish markazini tashkil etish;

•	 venchur jamgʻarmalarni rivojlantirish va startap loyihalarni moliyalashtirishni kengaytirish uchun 
хorijdan mablagʻlar jalb qilish;

•	 ilgʻor хalqaro tajribalar asosida startaplar, venchur moliyalashtirish va “biznes farishtalar” 
faoliyatini tartibga soluvchi qonunchilik hujjatlarini takomillashtirish, bunda ularni davlat tomonidan qoʻllab-
quvvatlashning aniq meхanizmlarini belgilash;

•	 “Global startup ecosystem index” reytingida Oʻzbekistonni top-75 talik mamlakatlar roʻyхatiga 
olib chiqish, dunyoning startap markazlari roʻyхatida Toshkent shahrining oʻrnini yaхshilash hamda kamida 3 ta 
shaharning ushbu roʻyхatdan joy olishini ta’minlash;

•	 ilgʻor хorijiy tajribalar asosida Oʻzbekistonda startap va innovatsiyalarni tijoratlashtirish 
jarayonining har bir bosqichini tizimli tartibga solish.8

Taklif etilayotgan yangi texnologiyalar kichik biznesning  drayveri bo‘lib uning yuqori rivojlanish bosqichiga 
olib chiqadi. 

X U L O S A  V A  T A K L I F L A R
O‘zbekiston Respublikasida kichik va o‘rta biznesni rivojlantirish yuqorida aytib o‘tilgandek davlat dasturi, 

Prezident farmonlari va qonuniy baza orqali amalga oshiriladi. Davlat strategiyasi darajada bo‘lgani uchun 
qo‘yilgan bir qator vazifalar bajarilishi orqali ushbu yo‘nalishni kelajagini ta’minlash sababli bugungi kunda 
respublikamizda malakali kadrlar, yangi innovatsion texnologiyalar, startap, sun’iy intellekt, yashil va energiya 
tejamkor texnologiyalar ishlatish yo‘llari bilan O‘zbekiston Respublikasi kichik va o‘rta biznes sohasini yanada 
yuqori darajalarga olib chiqishimiz mumkin. 

Jahon savdo tashkilotiga kirish sharoitida kichik va o‘rta biznes subyektlari raqobatbardoshligini oshirish, 
ular tomonidan innovatsion, raqamli va “yashil texnologiyalar” dan foydalanishni kengaytirish, xalqaro standartlar 
va qoidalarni joriy qilishga ko‘maklashish orqali yangi bozorlarga chiqishni rag‘batlantirish zarur.

